Synod Information & Publicity Department, Synod Office , Annexe Building, Mission Veng, Aizawl

D Synfocity = 828

mail us at : mzsynfo@gmail.com: mizoramsynod@gmail.com - Phone - 2314648\ February 17, 2022
O Synod Finance Committee vawi 140-na

February 17, 2022 (Ningani) hian Synod Finance Committee vawi 140-na chu J.M Lloyd Hall, Synod
Office-ah an thu a, committee member 37 kalin Aizawl khawchhung atangin 22 leh Aizawl khaw pawn
atangin 15 an kal.

Committee hi Synod Moderator Rev. Dr. Vanlalnghaka Ralte-in a kaihruai a, Secretary report leh
Finance Officer Report ngaihthlak a ni. April 2021 - January 2022 chhunga sum dinhmun te leh
Account training neih a nih thu te Secretary report-ah tarlan a ni.

Tun tum Synod Finance Committee-ah hian thu ngaihtuah tura chhawpchhuah (agenda) 7 a awm a ni.

Valentine’s Day Blood Donation Camp

February 14, 2022 (Thawhtanni) khan Synod Hospital, Durtlang bultumin Valentine’s Day Blood
Donation Camp neih a ni a, Thisen pe zawng zawng mi 148 an ni.

Blood Donation Camp hawnna inkhawm hi chawhma dar 10:30-ah neih a ni a, hunserh Pi Lalrintluangi,
Principal, College of Nursing-in a hmang a. Dr. Lalthakima, Hospital Director-in thu a sawi a, Regular
Donor-te hnenah thilpek hlanna Dr. John Malsawma, Medical Superintendent-in a nei a, Pi F. Lalmuanpuii,
Assistant Director, Voluntary Blood Donation, MSACS-in thutawi sawiin Upa Lalrinmuana, Coordinator-
in lawmthu a sawi.

He hunah hian zaithiam N1. R. Lalrinmawii (Arini), N1. Lalduhsaki, Tv. Thawhlehnaniropuia (Pui puia)
leh Tv. Israela Pachuau te hnen atangin fakna hla ngaihthlak a ni a, Blood Donation Camp hawnna
inkhawm hi N1. Zonuni Khiangte-in a host a ni.

Synod Mission Board leh ram pawn chet velna

¢ Home Mission South tlawh

February 14 - 19, 2022 chhung hian Home Mission South-a Mission hmun hrang hrang Hmawngbu,
Parva, Chawngte leh Zawlpui te tlawhin Rev. R. Lalhmingsanga, Secretary, SMB leh BEC member Rev.
Lalrinnunga leh Rev. R. Lalramchhana te an kal.

+ February 16, 2022 (Nilaini) thlenga Synod Mission Board hnuaia Missionary leh an chhungte
zinga Covid-19 kai zat leh an dinhmun chu hetiang hi a ni:

Hrikai zat 720 niin enkawl lai 35 an awm a, enkawl dam tawh 682 niin thi 3 an awm a, an zingah hian
mipa 338 leh hmeichhia 382 an awm a, kohhran hoten i tawngtaipui zel ang u.

¢ Siliguri Mission Field

February 13, 2022 (Pathianni) khan ringthar 13 Lal Isua zui turin an inpe.

¢ Jharkhand Mission Field

February 13, 2022 (Pathianni) khan ringthar 5 Lal Isua zui turin an inpe a, Roman Catholic Kohhran
atangin mi 1 kan Kohhranah a inpe bawk.

Kristian Thalai Pawl (KTP) Day

February 16 (Nilaini) kha KTP day vawi 68-na a ni a, amaherawhchu, hripui leng mek avangin Central
KTP chuan KTP Day hman dan tur ruahmanna thar eng mah a siam hran lo va, mahni Branch theuhah
a remchan dan angin hman a ni.

KTP din duhna hi kum 1950 chho atang khan a lian hle tawh a, kum 1953 khan mi thahnemngaite chuan
bul an lo tan tawh a, kum 1954 February 16 khan Synod hriatpuiin din a lo ni ta a ni.

Synod Relief Fund

Tun hnaia harsatna hrang hrang nei te hnenah Synod Relief Fund atangin hetiang hian chhawmdawlna
pek a ni.

S.No Khua Pek chhan Chhungkaw zat Pek zat

1. Chhingchhip Venghlun  Damlo 2 Rs. 16,000/-

TOTAL Rs. 16,000/-

O Hruaina Eng FM Radio :
FEBRUARY 18, 2022 (ertawpnl) (FM Zoawi - Aizawl & Lunglei @ 7:30 p.m.):

Solo :  Lalduhsaki - Pathian hmangaih kan hre zo lo
Zaipawl :  Bungkawn Bial Zaipawl - Aw nang i thianghlim si a
Thusawi :  Upa Dr. Lalrintluanga - Thalai nun kaihhruaina
Solo : Rebek Vanlalpeki Sailo - Hmangaihna lang chhuak
Zaipawl : Hlimen Bial Zaipawl - Damna Isua

O Susamachar Prasaran Programme :
FEBRUARY 20, 2022 (Pathianni) 5:00 pm. :

Group/Choir/Solo : Himali Kohhran Zaipawl - Isu Mash tere Jeisa Koii Nahi
Group/Choir/Solo : Sihphir Bial - Yeshu Mashi

Sermon : Rev. Laltharzuala - Masib hamara Adarsh
Group/Choir/Solo : Siyon Swaram - Tere Charno

Group/Choir/Solo : Soni Lalnunsangi - Ashantima

O Moderator leh Executive Secretary-te Programme:
Rev. Dr. Vanlalnghaka Ralte : Moderator

Feb. 22 - 24, 2022 Synod Executive Committee (SEC)
Rev. C. Zorammawia : Senior Executive Secretary

Feb. 22 - 24, 2022 Synod Executive Committee (SEC)
Feb. 25, 2022 PCI Working Committee

Rev. V.L. Luaia Hranleh : Executive Secretary

Feb. 21, 2022 Governor nena inkawm

Feb. 22 - 24, 2022 Synod Executive Committee (SEC)
Feb. 25 & 26, 2022 D.Min Study Programme

Rev. Dr. K. Lallawmzuala : Executive Secretary

Feb. 21, 2022 Governor nena inkawm

Feb. 22 - 24, 2022 Synod Executive Committee (SEC)
Feb. 25, 2022 CKTP Committee

HNA RUAK DIL THEIH

Mizoram Presbyterian Kohhran, Campus Ministry hnuaia thawk turin Counsellor 1 (pakhat) contract-a
thawk tur lak a ni dawn a, kum 18-35 inkar, ni 18.3.2022-a kum 18 tling, kum 35 la pumhlum lo, zuk leh
hmuama fihlim, Presbyterian Kohhran mi tan dil theih a ni. Hna dilna Form chu 16.2.2022 (Nilaini)
atangin nitin dar 10:00am - 2:00pm inkarah Synod Office (Aizawl leh Lunglei)-ah lakchhuah theih a ni
ang. Dilna hi Synod Office, Aizawl-ah thehluh tur a ni a. Application form man Rs. 20/- a ni. Hna dilna
Form-ah hriat tur pawimawh tihlan a ni.

Thiamna : Graduate of any recognised University and B.Miss/BD and above recognised by the
Senate of Serampore/Synod (Preferably experienced in Counselling)
Hlawh : Synod hnuaia contract Counsellor hlawh
Dil theih hun chhung : Dt. 14.3.2022 (Thawhtanni), 2:00pm thleng
Screening test/exam : Dt. 16.3.2022 (Nilaini), 10:00 am
Interview : Dt. 18.3.2022 (Zirtawpni), 11:00am
Sd/-

Rev. C. Zorammawia
Secretary, Synod Service Board
Synod Office

Synod HSS Class IX Application chungchang

Synod Higher Secondary School-a Class IX luh duhte tan Application Form hi Synod HSS website
www.synodhss.com atangin February 14-21, 2022 chhungin thehluh theih a ni e.

Sd/-
Zirkungi Chhakchhuak
Principal
Synod Higher Secondary School

PATHIAN THU ZIR DUH TAN

Presbyterian Bible School, Mission Veng-ah Certificate in Theology (C.Th) Admission hawn a ni a. Dil
duhte tan a hnuaia tarlan hi hriat tur a ni e.

Admission Form : Office hun chhungin Rs. 10/- a lei theih a ni

Dil hun chhung : April 26, 2022 (Thawhlehni) tlai dar 3:00 thleng

Dil thei chin : Class VII passed, kum 16 chin, Kohhran dan chhunga awm
Interview : April 28, 2022 (Ningani) chawhma dar 10:00

Class tan hun : May 3, 2022 (Thawhlehni)

Zir hun chhung : May - August, 2022

Hrechiang duh tan Phone No. 0389-2317343/8296035491-ah zawhfiah theih a ni.

Sd/-
Rev. Lalrinsanga
Principal
Presbyterian Bible School

KOHHRAN HMEICHHE ROREL INKHAWM HUN SAWN THU

Mizoram Presbyterian Kohhran Hmeichhe Rorel Inkhawm vawi 11-na chu March 11-13, 2022-a Mission
Veng Kohhran Biak In-a neih tura ruahman a ni a. Amaherawhchu Kohhran Hmeichhia Central Committee
chuan kan rama hripui (Covid-19) leng dinhmun enin Synod Offices’ Meeting (OM) remtihnain “Kum
2022 Kohhran Hmeichhe Rorel Inkhawm chu ni khat chauh hman ni se, a hun atan May 26, 2022
(Ningani) ni se” tiin a rel a. Hei hi an huam chhunga Pastor Bial hrang hrang leh Kohhrante an hriattir a
ni.

SYNOD BOOKROOM BOOK NEWS FOR THE MONTH OF FEBRUARY 2022

1. Presbyterian Kohhran kalphung: Rev. Dr. Dengthuama Rs. 150/-
2. Missionary te leh Zofate: H. Rammawi Rs. 300/-
3. Isua Hming: Upa Dr. C. Nunthara lehlin Rs. 200/-
4. Nitin Thlarau Chaw: Rs. 150/-
5. Naupangte Lalpa Hmaah: Rohmingliani Khiangte Rs. 150/-
6. Thil Siam Thar Nihna Dik Chu: Upa Dr. C. Nunthara lehlin Rs. 280/-
7. Dhandha (Sumdawnna): Richard Zongte lehlin Rs. 200/-
8. Mizo chanchin: Rev. Liangkhaia Rs. 300/-
9. Champion Thuruk: H. Thangchungnunga Rs. 500/-
10. Pathian Leh Kan Ram Tana Ka Tawn Leh Rah Chin: Lt. K. Zothanmawia Rs. 300/-
11. Kan Ram Leh Hham Humhalh Nan: Lalthara IAS (Rtd) Rs. 250/-
12. Zoram Arsi: Lalramthara Rs. 350/-
13. Bawktlang Thawnthu: L. Keivom Rs. 350/-
14. Mizo General Knowledge Vol-12: R. Lalhmangaihsanga Rs. 300/-

